Rwyf wedi gorffen fy nghwrs hyfforddi i fod yn athrawes ac wedi bod yn gwneud gwaith cyflenwi achlysurol ers hynny.  Nid wyf wedi cwblhau fy mlwyddyn sefydlu.  Beth yw’r rheolau?  Oes rhaid gwneud hyn o fewn pum mlynedd?
Mae’r Cyfnod Sefydlu i fod am gyfanswm o dri thymor ysgol.  Gallwch gyfrif naill ai tymor cyfan (o leiaf deg wythnos fel arfer) neu ddau hanner tymor yn olynol.  Disgwylir i athrawon rhan-amser weithio cyfanswm o 380 o sesiynau (hanner diwrnod) ysgol. Gallwch weithio’r cyfnod sefydlu mewn mwy nac un ysgol.
Yn ystod y Cyfnod Sefydlu, mae gennych hawl i raglen o ddatblygiad proffesiynol, monitro a chymorth wedi ei deilwrio’r arbennig i’ch anghenion chi.  Dylech hefyd gael lleihad o 10% yn eich amserlen – yn ychwanegol at yr amser CPA.  

Does dim terfyniad amser ar pryd y dylech ddechrau eich Cyfnod Sefydlu wedi i chi gymhwyso i fod yn athrawes.  Ond disgwylir iddo fod o fewn pum mlynedd a dylech fod yn ymwybodol o’r canlynol:  

yn ystod y pum mlynedd yma, gallwch weithio fel athrawes gyflenwi, achlysurol heb fod wedi gwneud eich Cyfnod Sefydlu

os nad yw’r Cyfnod Sefydlu wedi ei gwblhau o fewn pum mlynedd, gall yr Awdurdod Addysg Lleol ganiatáu un flwyddyn ychwanegol o estyniad
os nad yw wedi ei gwblhau o fewn chwe blynedd, gellir, mewn achosion eithriadol, wneud cais i Lywodraeth y Cynulliad am un flwyddyn bellach o estyniad.
os nad yw’r Cyfnod Sefydlu wedi ei gwblhau o fewn saith mlynedd ni ellir parhau i wneud gwaith cyflenwi cyfnod byr, gwaith na fyddai’n cyfrif tuag y Cyfnod Sefydlu
ar y llaw arall, does dim i’ch rhwystro, unrhyw adeg yn y dyfodol, rhag derbyn gwaith a fyddai’n cyfrif tuag at y Cyfnod Sefydlu.  Gallai hynny fod yn swydd efo contract parhaol neu’n swydd dros dro am dymor neu fwy.
